
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
শ্মশানের ফুল।





কে পায়ে ঠেলিতে চায় সিদ্ধ মনোরথ?

লভিতে অভীষ্ট ফল অসাধ কাহার?

নিজ হিতকর কার্য্যে, যে জন বিরত

হয় মূর্খ সেই, নয় তা অসাধ্য তার

পতির জীবন তব ফাটিছে বিষাদে

থাকো একা হবে দেখা দিন দুই বাদে।—






(৩)





পড়িয়া শ্মশানে ছিন্ন কমলের হার,

না খুলে পল্লব তার অরুণ আভায়

না লুঠে ভ্রমর আজি মকরন্দ তার

বহেনা সুবাস তার বাতাসে মিশায়।—

শুষ্ক কমলের শোভা কৌমুদীর রাশ

ছিন্ন বল্লরীর শোভা বিকসিত ফুল

হাসিতে যে মাধুরীর লাবণ্য বিকাশ

কাঁদিলে সহস্রগুণ ভূতলে অতুল।—

উপরক্ত শশী যদি এত সমুজ্জ্বল

জানি না প্রসন্ন শশী কেমন নির্ম্মল?






(৪)





বুঝি জীবনের এই শেষ অভিনয়

এই দেখা, শেষ দেখা, জনম মতন

শেষ লীলা শেষ হাসি শেষ সমুদয়

তবে কেন বাকী থাকে শেষ আকিঞ্চন।

